
GOUVÈNÈ CUOMO, AVOKA JENERAL SCHNEIDERMAN AP ÓGANIZE YON 
REYINYON ENFÓMASYON SOU DEKRÈ EGZEKITIF OSIJÈ YON PWOKIRÈ 

SPESYAL POU 100+ MANM KLÈJE, LIDÈ KOMINOTÈ AK LEJISLATÈ YO NAN ETA 
 
 
Gouvènè Andrew M. Cuomo ak Avoka Jeneral Eric Schneiderman jodia te òganize yon 
reyinyon enfòmasyon sou  Dekrè Egzekitif No. 147, ki nome Avoka Jeneral New York la 
kòm yon pwokirè jeneral nan kesyon ki gen rapò a lanmò sivil ki pa gen zam ofisye 
lapolis yo te responsab. Dekrè a ap pèmèt pou pwokirè spesyal la egalman egzamine 
ka yo kote gen yon kesyon keseswa sivil la te gen zam e li te danjere nan moman 
lanmò l. Plis pase 100 manm nan klèje a te patisipe nan reyinyon enfòmasyon jodia, 
lidè kominotè yo ansanm avèk lejislatè yo nan eta.  
 
“Sistèm jistis la pa travay san konfyans moun yo, kiodnk li te enperatif ke New York aji 
pou adrese fleyo sa nan kominote yo nan tout eta,” te deklare Gouvènè Cuomo. 
“Dekrè egzekitif sa a restore konfyans nan sistèm lan nan asire ke ka yo kote lapolis 
enplike nan lanmò sivil pral jere avèk endepandans ak entegrite. Li adrese alafwa konfli 
enterè reyèl ak sa ke yo pèsevwa, e li se yon etap enpòtan nan direksyon pou rebati 
konfyans epi asire ke sistèm jistis la travay pou tout moun nan chak katye nan eta sa a.”  
 
“Nap rankontre avèk klèje a jodia pou asire ke jistis egal prezan nan chak kominote 
New York – e piblik la gen konfyans e lap toujou prezan,” te deklare Avoka Jeneral 
Schneiderman. “Klèje a se moun nou tout ap chèche pou konsèy ak fòs nan peryòd 
kriz. Yo aji kòm yon twal koneksyon ant kominote a ansanm avèk lidè ki eli li yo. Mwen 
te rasanble yon ekip ki gen eksperyans pou fè travay nou yo nan ka trajik sa yo, e biwo 
mwen an angaje pou jere yo avèk piwo nivo swen posib, pwofesyonalis, ak 
endepandans.” 
 
Senatè Ruth Hassell Thompson te deklare, “Mwen kwè ke Dekrè Egzekitif Gouvènè 
a pral kreye yon avni jistis endepandan pou egzamine akizasyon move kondwit lapolis 
kont sivil ki pa gen zam yo. Dekrè sa a abilite Avoka Jeneral la pou l pran jiridiksyon 
kèlkeswa lè ak kote gen yon prèv move itilizasyon fòs lapolis kont sitwyayen ki pa gen 
zam ki lakoz nan lanmò. Lè nou pèmèt Avoka Jeneral la ankete epi pouswiv kalite ka 
spesyal moun New York sa yo, viktim ak lapolis ka gen espwa ke yo pral jere ka sa yo 
rapidman, san pati pri epi ekitableman. Nou bezwen pou asire ke jistis plis pase senp 
mo e jodia, Dekrè sa pote nou pipre nivo sa.” 

Manm Asanble Nick Perry te deklare, “Nan yon tan kote peyi a sou chòk nan kesyon 
patipri nan sistèm jistis la, New York ap kanpe pou chanje pèsepsyon sa a. Nome yon 
pwokirè jeneral endepandan pou jere ka sa yo ki enplike lanmò sivil pa lapolis se yon 
aksyon monimantal ak transfòmatif ki pral restore kwayans nan tribinal nou yo epi fè 
New York ale delavan. Lòt kominote yo nan peyi a bezwen kalite refòm sa a, e nou 
remèsye Gouvènè Cuomo paske li te pran aksyon sa pou fè l reyalize isit la lakay.” 
 
Mannm Asanble Walter Mosley te deklare, “Li enpòtan pou sistèm jistis Ameriken an 
gen konfyans popilasyon an – men twò souvan nan resan mwa yo, nou te wè kesyon sa 
soulve apre lanmò sivil ki pa gen zam nan men lapolis. Dekrè Egzekitif Gouvènè 
Cuomo se yon premye etap enpòtan ak yon modèl pou adrese pwoblèm nasyonal sa a. 
Mwen konplimante Gouvènè a paske li te kanpe epi pran aksyon.” 
 
Mannm Asanble Michael Blake te deklare, “Kòm 2yèm Vis Prezidan nan Kokis Nwa, 
Pòtoriken, Panyòl ak Azyatik ak Ko-Prezidan Gwoup Travay Jistis Kriminèl, mwen 
felisite Gouvènè Cuomo paske li te pran aksyon enpòtan sa pou restore konfyans piblik 
nan sistèm jistis kriminèl nou an. Konfyans piblik la ebranle nenpòt kilè lapolis touye yon 
sivil ki pa gen zam. Bay yon mekanis pou Avoka Jeneral eta egzamine ka lanmò sa yo 
pral pote yon nouvo pèspektiv ak enpasyalite ki pi nesesè nan ka sa yo ki difisil anpil.” 
 
Manm Asanble Latrice Walker te deklare, “Nou bezwen pou restore konfyans piblik 
nan sistèm jistis kriminèl nou an, e desizyon Gouvènè Cuomo pou nome yon pwokirè 
spesyal se yon premye etap enpòtan. Nan pote enpasyalite nan ankèt sa yo, nou pral 
ede repare pèsepsyon domaj piblik ant lapolis ak pwokirè yo. Mwen aplodi l paske li te 
dirije wout la e map rete tann pou lòt moun swiv direksyon an.” 
 
Karim Camara, Direktè Egzekitif Biwo Sèvis Devlopman Kominotè Eta New York 
ki Baze sou Lafwa, te deklare, “Dekrè egzekitif Gouvènè Cuomo a se yon chanjman 
fondamnatal nan status quo ki pral restore konfyans nan sistèm jistis nou an. Gouvènè 
a te pran aksyon sa pou kanpe pou moun ki pa gen pouvwa, pou sila yo ki pa gen vwa 
ke yo pat tande, e pou kominote sa yo nan eta ki te santi mefyans nan sistèm lan ki 
sipoze pwoteje nou tout. Se yon etap lansman pou eta nou an ki pral asire ke yo bay 
jistis.” 
 
Reveran. Herbert Daughtry nan Legliz Pantkotis, te deklare, “Mwen aplodi Gouvènè 
Cuomo pou travay dilijant li pou asire ke kominote minorite yo ansekirite ak pwoteje 
kont move kondwit lapolis. Chanjman sa a se egzakteman sa New York bezwen e 
mwen espere ke se premye etap nan fè yon chanjman nan tout eta.” 
 
Reveran. Dr. Gabriel Salguero, Prezidan Kowalisyon Evanjelik Latino Nasyonal, te 
deklare, “Kominote koulè yo nan New York ak nan peyi a te pèdi konfyans nan sistèm 
jistis la, an gran pati paske ka tankou Eric Garner, Anthony Baez, Freddy Gray ak 
Walter Scott, pami anpil lòt. New York se premye eta ki pran aksyon tankou sa a—e 
nou espere ke nou se premye pami 50 lan. Rès peyi a bezwen pou swiv direksyon New 
York epi devlope konfyans lan nan tout eta.”  

Reveran. Raymond Rivera, Prezidan Sant Aksyon Pastoral Latino, te deklare, “Twò 
souvan pa twò lontan de sa nou te tande de yon manm fanmi ki te mouri nan men yon 
moun ki sèmante pou pwoteje piblik la. Byenke gen pwoblèm ki pi pwofon isit la 
konsènan rasis, opòtinite ekonomik ak mas anprizonman ki dwe adrese evantyèlman, 
konfyans piblik nan egalite sistèm jistis la dwe vini anvan. Gouvènè Cuomo te montre li 
konprann san jistis, règleman lwa se yon maskarad. Nou gen yon wout long pou n fè, 
men aksyon Gouvènè a te montre nou ke genyen anfèt limyè nan fen tinèl la.” 
 
Doktè. John Boyd, Sr., Ministè New Greater Bethel, te deklare, “Lwa ki dirije nou an 
dwe pwoteje adekwatman chak kominote an patikilye, e Gouvènè Cuomo te kanpe pou 
fè yon move bagay vin bon. Menm pèsepsyon inegalite, patipri oswa koripsyon nan jere 
ka sa yo antache tout sistèm nan. Yon pwokirè spesyal te nesesè, Gouvènè Cuomo te 
nome youn, e mwen aplodi aksyon kòrèk ak desiziv sa a.” 
 
Reveran. Leslie Mullings, Pastè Legliz Kominotè Nazarene, te deklare, 
“Nominasyon yon pwokirè spesyal pa Gouvènè Cuomo enpòtan nan chèche pou 
restore konfyans avèk kominote minorite yo—yo te twò souvan viktim britalite ak 
neglijans lapolis. Kounye a, fanmi viktim yo kapab gen konfyans ke yo pral kenbe 
responsab ak pouswiv ofisye lapolis yo ki aji avèk vyolans ak nan fason ki danjere non 
sèlman tankou nenpòt lòt manm nan kominote nou an, men tankou ofisyèl lapolis ki ta 
dwe pwoteje lavai, men se pa pou retire lavi yo. Mwen espere ke Dekrè sa aji kòm yon 
tranplen nan refòm anwo-anba nan yon sistèm jistis kriminèl ki sipoze pwoteje sitwayen 
li yo, men se pa pou fè yo mal.” 
 
Imam Al-Hajj Talib Abdur-Rashid nan Moske Frè Islamik, te deklare, “Gouvènè 
Cuomo ap ouvè yon wout yon fwa ankò– elve standa, ogmante konfyans, epi etabli yon 
egzanp eksepsyonèl pou rès peyi a swiv. Nome Avoka Jeneral Schneiderman kòm 
Pwokirè Spesyal pou ka twoublan sa yo se yon aksyon entelijan ki montre angajman 
New York nan lidèchip ak entegrite. Mwen aplodi Gouvènè a pou defans inebranlab li 
pou jistis.” 
 
Jennifer Jones Austin, Ofisye Egzekitif Anchèf ak Direktè Egzekitif Federasyon 
Ajans Byennèt Pwotestan, te deklare, “Desizyon Gouvènè Cuomo pou nome yon 
pwokirè spesyal se yon bagay ki pral ede remete konfyans nan sistèm jistis la pou 
jenerasyon kap vini yo. Eta New York alavangad nan refòm jistis kriminèl e lap pave 
wout la pou lòt eta yo swiv. Mwen aplodi Gouvènè a paske li te tande fanmi yo ki te pèdi 
yon pwòch e li te fè sòti yon Dekrè Egzekitif kidonk nou ka restore konfyans ak entegrite 
sou bezwen sistèm jistis nou an.” 
 
Kristen Foy, Prezidan Chapit Brooklyn nan Rezo Aksyon Nasyonal, te deklare, “Lè 
yon sivil ki pa gen zam mouri nan men yon moun ki sipoze pwoteje ak sèvi kominote 
nou yo, yo dwe jwenn jistis, e Dekrè Egzekitif sa a pral asire ke yo reponn a standa. 
Mwen kwè desizyon Gouvènè a pou nome Avoka Jeneral la kòm yon pwokirè Spesyal 
nan ka sa yo se te pi bon desizyon, paske li asire ke ekite ak entegrite pral gide sistèm 
jistis nou an. Mwen remèsye Gouvènè a ak Avoka Jeneral la pou lidèchip yo sou 

kesyon sa a, e paske yo te pran tan pou rankontre avèk reprezantan yo nan kominote 
nou an.” 
 
Reveran. Julius Walls Jr. Pastè Metropolitan AME Legliz Zion nan Yonkers, te 
deklare, “Nou vle lapolis ak pwokirè yo travay etwatman ansanm pou kenbe kominote 
nou yo ansekirite. Men lè yon ajan lapolis koze lanmò yon sivil, menm relasyon etwat sa 
ka kondwi nan patipri, oswa pèsepsyon piblik la sou patipri, anfavè ofisye a. Avèk yon 
pwokirè endepandan, spesyal nou te pran yon gwo etap nan direksyon pou restore 
konfyans anpil nan kominote nou yo ki te pèdi konfyans nan sistèm jistis nou an. Mwen 
remèsye Gouvènè a pou etap pwogrè enpòtan sa a.” 
 
Reveran. Johnnie Green, Legliz Batis Mt. Neboh ak Mobilizasyon Predikatè ak 
kominote yo, te deklare, “Mwen remèsye Gouvènè Cuomo paske li te pran bon etap 
pou restore konfyans piblik nan sistèm jistis nou an. Eta New York ap pran yon etap nan 
bon direksyon an epi mete sivil inosan yo anpremye. Fanmi viktim yo pa pral janm 
rejwenn pwòch yo ankò, men nou ka ba yo diyite nan fè chanjman ki pozitif. Avèk Dekrè 
Egzekitif sa a, nou pral kontinye pwogrese nan direksyon yon avni ki pi briyan, pi 
ansekirite. Nap rete tann pou n travay avèk Gouvènè a sou inisyativ enpòtan sa yo.” 
 
Majistra Vilaj Hempstead Wayne Hall te deklare, “Mwen konplimante Gouvènè 
Andrew Cuomo pou prevwayans ak aksyon l nan nome Avoka Jeneral la kòm Pwokirè 
Spesyal nan ka lanmò sivil avèk enplikasyon Lapolis. Nan yon epòk kote kesyon nati 
frajil sa yo ap deplizanpli vizib, Gouvènè Cuomo ap kondwi New York ansanm avèk 
peyi a nan refòme fason yo te adrese ka sa yo.” 

